
УДК 347.451.1

МӘМІЛЕЛЕРДІ РӘСІМДЕУ КЕЗІНДЕ 
АҚПАРАТТЫҚ-КОММУНИКАЦИЯЛЫҚ 

ТЕХНОЛОГИЯЛАРДЫ ПАЙДАЛАНУ ТИІМДІЛІГІ 
Жандос Көпжасарұлы Жетібаев
Ақмола облысы Ақкөл аудандық сотының төрағасы;
заң ғылымдарының магистрі; Ақкөл қ., Ақмола облысы, 
Қазақстан Республикасы; e-mail: zhandos.zhetibayev@gmail.com

Түйін сөздер: ақпараттық-коммуникациялық технологиялар;интернет;кәсіпкерлік; элек-
трондық мәміле; электрондық сауда-саттық; ұялы телефондармен электрондық мәміле жа-
сау;кәсіпорындар мен тұтынушылар; B2B; B2C; C2C.

Аннотация. Мақалада интернет желісі дамуының арқасында жаңа технологияларды 
қолдану арқылы мәмілелерді электронды нысанда жасауда кәсіпкерлік белсенділіктің өсуіне 
елеулі серпін беретіндей бәсекелестікті дамытудың тиімді тетігіне айналып отырғандығы 
көрсетіледі. Электрондық мәміле қатысушыларының бір біріне деген сенім деңгейінің маңыз-
дылығы да ескеріледі, онда тараптар арасында неғұрлым бір-бірлерімен қашықтықтан сәтті 
сауда-саттық жасаса, соғұрлым электрондық сауданың өсуіне оң әсерін тигізеді. Сондай-ақ 
мақалада жаңа технологиялардың дамуы салдарынан пайда болған жағымсыз тұстары-
на, жұмыссыздық деңгейінің өсуіне немесе қызмет деңгейінің төмендетілуіне, электрондық 
мәміленің тиісінше орындалмау қаупіне және соңғы жылдары интернет желісі арқылы жа-
салынатын алаяқтық қылмыстарына мән беріледі.

Сонымен қатар, мақалада электрондық сауда түрлерін ажыратуға байланысты, олар 
сегменттерге бөлінгенін, атап айтқанда «business to business», «business to consumer» және 
«consumer to consumer»-дің электронды нысанда жүргізілетін сауда нарығында алатын орны 
мен ерекшелігі қарастырылады және электрондық сауда-саттықта реттеудің ыңғайлы 
тәсілі етіп, арнайы алыпсатар-делдалдық қызметтердің қажеттілігіне сүйенбейжүзеге 
асыратындығыескеріледі.Автор көрсетілген сегменттер бойынша электрондық сауда ком-
пьютермен бірге ұялы телефонмен де жүргізілетіндігіне және оның жыл сайын саны артып 
келе жатқанына назар аударады. 

Мақалада ақпараттық-коммуникациялық технологияларды қолдану арқылы сауда-сат-
тықты дамыту рейтингісі бойынша Қазақстан әлемнің жүздеген елдердің ішінде жылдан 
жылға алға жылжып келе жатқаны туралы атап өтіледі. Қазақстан Республикасы Ұлттық 
экономика министрлігінің сауда қызметін реттеу департаменті келтірген бүгінгі күні элек-
трондық сауданың дамуына қолайсыздық туғызып отырған мәселелі сұрақтар да көтеріледі.

ЭФФЕКТИВНОСТЬ ИСПОЛЬЗОВАНИЯ 
ИНФОРМАЦИОННО-КОММУНИКАЦИОННЫХ 

ТЕХНОЛОГИЙ ПРИ ЗАКЛЮЧЕНИИ СДЕЛОК
Жетибаев Жандос Копжасарович
Председатель Аккольского районного суда Акмолинской области; 
магистр юридических наук, г. Акколь, Акмолинская область, 
Республика Казахстан; e-mail: zhandos.zhetibayev@gmail.com

Ключевые слова: информационно-коммуникационные технологии; интернет;бизнес; 
электронная сделка; электронная коммерция; заключение электронных сделок с мобильными 
телефонами; предприниматели и потребители; B2B; B2C; C2C.

Аннотация. В статье указывается эффективный механизм развития конкуренции, давая 
серьезныйтолчок для роста предпринимательской активности в заключении электронных 
сделок с применением новейших технологий благодаря развитию сети интернет.Учитывает-
ся значимость уровня доверия друг к другу участников электронной сделки, то естьесли сто-
роны чем больше между собой на расстояниизаключают удачные сделки, тем лучше положи-
тельно это влияет на рост электронной торговли. Также в статье уделяется внимание на 
негативные аспекты, порядившиеся в результате развития новых технологий, в частности 
рост уровня безработицы либопонижение уровня должности, риск ненадлежащего испол-
нения электронных сделок и мошеннические преступления, совершаемые посредством сети 

Жас ғалым мінбесі

интернет за последние годы.
Кроме того, для того чтобы отличать виды электронной торговли, они разделены на 

сегменты, в частности «business to business», «business to consumer» и «consumertoconsumer» 
рассматриваются особенность и занимаемое место в торговой арене, проводимых в элек-
тронной основе  и учитывается осуществление, не опираясь на потребности специальных 
услуг спекулянтов-посредников, как удобный способ регулирования электронной коммерции.  
Автор делает акцент на то, что электронная коммерция осуществляется как с компьютера, 
так и с мобильного телефона, и с каждым годом егоколичество увеличивается.

В статье отмечается, что согласно рейтингу развития торговли,с использованием ин-
формационно-коммуникационных технологий среди сотен стран мира Казахстан из года в 
год двигается вперед. На сегодняшний день поднимаются проблемные вопросы, которые соз-
дают неудобства развитию электронной торговли, приведенные Департаментом развития 
торговой деятельности Министерства национальной экономики Республики Казахстан.

Abstract. The article points out that due to the development of the internet, electronic commerce 
can be an effective tool for competition development, as it will give significant impetus to the growth 
of entrepreneurial activity in electronic transactions.The significance of the level of confidence in 
each other of the electronic transaction participants is taken into account, that is, if the parties, the 
more they conclude successful transactions at a distance, the better this positively affects the growth 
of electronic commerce. The article also focuses on the negative aspects that have arisen as a result 
of the development of new technologies, in particular, an increase in unemployment or a decrease in 
the level of the post, the risk of improper execution of electronic transactions and fraudulent crimes 
committed through the Internet in recent years.

In addition, in order to distinguish between types of electronic commerce, they are divided into 
segments, in particular «business to business», «business to consumer» и «consumer to consumer», 
are considered the feature and the occupied place in the trading arena, conducted in electronic form 
and take into account implementation, not relying on the needs of special services of intermediary 
speculators, as a convenient way to regulate electronic commerce. The author focuses on the fact 
that electronic commerce is carried out both from computer and mobile phone, and its number is 
increasing every year.

The article notes that according to the rating of trade development, using information and 
communication technologies among hundreds of countries of the world, Kazakhstan is moving 
forward from year to year. Today, problematic issues are being raised that create inconvenience to the 
development of electronic commerce, cited by the Department of Trade Development of the Ministry 
of National Economy of the Republic of Kazakhstan.

Алғашқы интернеттің 1960 жылдары 
пайда болып, әр түрлі мақсаттарға қолданға-
нымен, тек 1990 жылдардың аяғында ғана 
кәсіпкерлік мақсатта қолданысқа енгенінің 
арқасында [1, 4 б.] әлемде кәсіпкерліктің 
электронды нысаны пайда болды, онда тауар-
ларды және қызметтерді сатып алу және сату 
ғана емес, сондай-ақ онлайн кәсіптің барлық 
түрлерін, мысалы,тұтынушыларға қызмет 
көрсету, сауда-саттық серіктестерімен ынты-
мақтастық орнату, электронды оқыту және 
кәсіпорындарда электронды нысанда мәміле 

жасау, онлайн төлемдер сияқты кең түсінігі 
қалыптасты [2, 7 б.].

Бүгінгі күні ақпараттық-коммуникаци-
ялық технологияларды пайдалану арқылы 
мәмілелерді электронды түрде рәсімдеу маңы-
зды факторлардың бірі, онда әрбір азаматтың 
қашықтықтан азаматтық құқықтық қатына-
старға түсу кезінде оларға қарапайымдылық, 
қол жетімділік, тиімділік жағынан алда тұра-
тындығымен ерекшеленді. Осы жаңа техноло-
гияның қарқынды түрде алға жылжуы бірнеше 
бағытта мәмілені интернет желісі арқылы элек-

трондық нысанда жасауға мүмкіндіктер берді. 
Қазіргі таңда дамыған және дамушы ел-

дер қатарында электрондық нысанда мәміле 
жасау басты құндылықтардың біріне айнал-
ды, оны одан әрі дамыту үшін үлкен әлеует-
ке ие екендігі және оның оң әсері тек кәсіп-
керлік саласына ғана емес, жалпы алғанда, 
халықтың өмір сүру сапасына да әсері бар. 
Атап айтқанда, электрондық сауданың арқа-
сындахалықаралық саудаға тартылу есебінен 
халық төмен бағалармен көптеген тауарларға 
немесе қызметтерге қол жеткізе алады. Кәсіп-
керлерге ықпал ету тұрғысынан қарағанда, 
электрондық сауданың өсіп келе жатқан таны-
малдылығы осы салада өз кәсібін ашуға ниет 
білдірген адамдар санының өсуінеалып келді1.

Жаңа технологиялардың арқасында пай-
да болған электрондық нысанда мәміле жа-
сайтын кәсіпкерлердің арасында сөзсіз бәсе-
келестік деңгейі арта түсті, кәсіпкерлер мен 
тұтынушылардың бір біріне деген сенімділігі 
нығая бастады. Осы бойынша Уэймонд Род-
жерс өз еңбегінде:электрондық мәміле ин-
тернет желісінде жұмыс істейтін ұйымдар 
үшін жаңа нарық ашқанын және электрон-
дық мәміле арқылы бәсекелестік интернетпен 
бірге өсетінін көрсетеді. Нақты уақыттағы 
ақпараттарға оңай қол жеткізу - электрон-
дық сауданың басты артықшылығы болып 
табылады, сондай-ақ тиімді және сенімді 
ақпарат беруге мүмкіндік береді және желіге 
қосылмағандармен салыстырғанда бәсекеге 
қабілеттіболады деген тұжырымда[3, 2б.]. Ал 
Диана Кэрол Мутцжаңа технологиялардың 
әлеуметтік өмірде мәміле қатысушыларының 
арасындағы сенім деңгейіде маңызды орынға 
ие екендігін мәлімдейді. Адамдар тауарларды 
басқа біреулерден сатып алуға сенімді бол-
са, бұл олардың сенімділік деңгейіне негізгі 
үміттерін арттырады. Егер интернет желісі 
арқылы бір-бірлерімен қашықтықтан сәтті 
сауда-саттық жасап, өзара әрекеттесуге жиі 
тап болса, онда электрондық сауданың өсуіне 
жалпы әлеуметтік сенім оң әсерін тигізеді [4].

Кейбір ғалымдар кәсіпкерліктің электрон-
ды нысанда жүзеге асыруда келеңсіз тұстары 
барын ескереді. Біреулеріавтоматтандыру-
ды енгізуге байланысты адам қызметіне кері 
әсерін тигізу қауіпі төніп тұр, соның ішінде 
жұмыссыздықтың өсуі немесе корпоративтік 
ұйымдарда жұмыс істейтін қызметкерлердің 
деңгейі төмендетілуі сияқты фактілер бар 

дейді [2, 596б.]. Ал екіншілері электрондық 
нысанда жасалынған мәміленің дер кезінде 
тиісінше орындалмау қауіпі барын ескереді, 
себебі тұтынушы белгілі бір затты көрмей 
сатып алу барысында оған сенім білдіріп 
тәуекелге бел буады деген пікірде [5, 114б.]. 
Сонымен қатар интернет желісінде жасалына-
тын алаяқтық қылмыстар туралы да бұқара-
лық ақпарат құралдарында мәліметтер жиі 
кездеседі, олар жалған веб-сайттар арқылы 
жоқ тауарларды сату немесе қызметтерді 
көрсету, жалған жарнамалар арқылы тез әрі 
төмен бағада тауарды сату мақсатында тұты-
нушыдан алдын ала электронды әмиянға не-
месе банктік картаға ақша аударту2. Мұндай 
проблемалық мәселе, әрине, жаңа қалыпта-
сып келе жатқан технологияны дамытуда кез-
десуі де мүмкін,бірақ аталған фактілерді қай 
жағынан алып қараса жаңа технологияның 
ықпалы қоғамға және экономикаға тигізетін 
әсері тиімділігі жағынан алда тұр, олардың 
барлығы бірінші кезекте тұтынушылардың та-
лаптарын қанағаттандыру мақсатында, оларға 
ыңғайлы етіп, реттеудің қарапайым тәсілдері 
заман талабына сай жасалынып жатқанын 
есте сақтау қажет.

Соңғы жылдары электрондық мәміле-
лерді рәсімдеу барысында тұтынушыларға қо-
лайлы ету үшін көптеген зерттеу жұмыстары 
жүргізілуде, олардың көбісі ақпараттық және 
коммуникациялық технологияны пайдалану 
барысында туындаған мәселелерді шешуге 
бағытталған.Қ арапайым сөзбен айтқанда, 
сәтті электрондық мәміле рәсімдеу нәтиже-
сінде тауарлар немесе қызметтер тұтынушы-
лардың тапсырыс берген жеріне дейін жеткізу 
үшін кәсіпкерлік ортаны дамытуға, сауданы 
реттеуге немесе жұртшылықтың қаржылық 
сауаттылығын көтеруге байланысты мемле-
кет тарапынан құқықтық қатынастарды одан 
әрі дамытуда жұмыстар жүргізілуде, сонда да 
құқықтық қатынастардыңодан әрі қарапайым, 
жеңіл жолдарын қарастырып,тәжірибеде жиі 
кездесетін сұрақтарды шешуде электрондық 
мәміле тараптарының пікірлерібей-жай қал-
мау керек.

Осы негізде қолданыстағы азаматтық 
заңнаманың  нормасын қарастырсақ, 2016 
жылдан бастап Қазақстан Республикасының 
Азаматтық кодексінің 152-баптың 1-1-тар-
мағында мәміленің жазбаша нысаны ретінде 
электрондық нысанда рәсімдеу көрсетілген3. 

1 Қазақстан Республикасы Үкіметінің 2017 жылғы 12 желтоқсандағы № 827 Қаулысы. ««Цифрлық Қа-
зақстан» мемлекеттік бағдарламасын бекіту туралы» // «Әділет» Қазақстан Республикасы нормативтік 
құқықтық актілерінің ақпараттық-құқықтық жүйесі: http://adilet.zan.kz/kaz/docs/P1700000827.

2 Как мошенники обчищают банковские карты казахстанцев // https://tengrinews.kz/kazakhstan_news/kak-
moshenniki-obchischayut-bankovskie-kartyi-kazahstantsev-387133/.

3 Қазақстан Республикасының 2015 жылғы 24 қарашадағы № 419-V Заңы. «Қазақстан Республикасының 
кейбір заңнамалық актілеріне ақпараттандыру мәселелері бойынша өзгерістер мен толықтырулар енгізу тура-
лы» // «Әділет» Қазақстан Республикасы нормативтік құқықтық актілерінің ақпараттық-құқықтық жүйесі: 
http://adilet.zan.kz/kaz/docs/Z1500000419#z3.

Бірақ аталған нормада тікелей электронды 
нысанда жасалынатын мәміленің түсінігі 
анықталып тұрған жоқ, ал оның мазмұнын 
түсіну үшін арнайы заң нормаларына талдау 
жүргізу қажет [6]. Сондай-ақ аталған баптың 
екінші тармағында жазбаша түрде жасалған 
мәмілеге тараптар немесе олардың өкілдері 
қол қоюдың электрондық цифрлық қолтаң-
ба құралын пайдалану қарастырылған4, бұл 
жерде электрондық мәміле жасасу барысында 
электрондық цифрлық қолтаңбаны пайдала-
ну тараптардың еркі емес, бірақ міндеттемесі 
ретінде қарастырып отыр, онда электрондық 
мәмілежасаудың қарқынды түрде дамуына 
едәуір шектеу жасап, цифрлық қолтаңбаны 
арнайы техника арқылы растауды мәжбүр 
етеді.Кәсіпкерлікті электронды нысанда 
жүргізуде электрондық мәміленің орнын 
құқықтық сипатта айқындамай, тараптарға 
цифрлық қолтаңбаның қаншалықты қажет-
тілігін ескермей, тәжірибеде туындаған мәсе-
лелерді шешуде дұрыс нәтиже бермейтіндігін 
назардан шығармаған жөн.

Ал енді жаңа қалыптасып келе жатқан 
технологияның маңыздылығын жаңа көзқа-
распен енген сәттерін жүйелендіру және 
оны реттеу мақсатында бірнеше ғалымдар-
дың көзқарастарынакелер болсақ. Алғашқы 
электрондық сауда арқылы жүргізілетін на-
рық түрлерін ажыратуға байланысты Лор-
на Джиллидің еңбегінде тұтынушылардың 
топтарын сегменттергебөліп қарастырған, 
онда «business to business» немесе «B2B»- 
делдалды талап етпестен, кәсіпорындар бір-
бірімен тікелей мәміле жасау үшін қолдана-
ды. Ол интернет желісінің пайда болғанына 
дейін кәсіпорындар бір-бірімен компьютер-
лік желілерді қолданумен жасалған жалғыз 
сегментболатын,алайда, соңғы он жыл ішін-
де кәсіпорындар шетелдік тұтынушыларды 
тарту үшін электрондық сауданы кәсіпкерлік 
және байланыс құралы ретінде қабылдап, 
нәтижесінде электрондық мәміленің «business 
to consumer» немесе «B2C» сегменті пайда 
болды. Онда кәсіпорындар интернет желісі 
арқылы тұтынушыларға белгілі агент, филиал 
немесе өкіл арқылы сауда-саттықжасамастан 
бір-бірімен тікелей мәмілелер рәсімдеу үшін 
қолданылады [7, 26б.].

Осы бағытты тереңірек зерттеп, элек-
трондық мәміле жасау қатынастарының ар-
тықшылығына аса назар аударған Уэймонд 
Роджерс «business to consumer» немесе «B2C» 
сегментінің тиімділік тұстарын қарастырған, 
атап айтқанда, тұтынушыларға қолайлы етіп,-

шопингті тезірек жасау мүмкіндігін, ұсыны-
стар мен бағаларды бірден реттеуге, байланыс 
орталықтарын веб-сайттан алуға болатын-
дығын және сатып алу тәжірибесін толықты-
ра алатындығын көрсетеді. Сондай-ақ элек-
трондық мәміленің тағы басқа «consumer to 
consumer» немесе «С2С» сегменті бойынша 
кейбір үшінші тұлғалар арқылы тұтынушы-
лар арасындағы электрондық саудаларына 
тоқталған. Мысалы, тұтынушы интернет 
желісі арқылы аукционға тауарды сатуға қой-
са, басқа тұтынушылар оны сатып алатын баға 
ұсына отырып алады, ал үшінші тарап әдетте 
ол үшін кішігірім комиссия алады. Веб-сайт-
тар тұтынушылардың қажеттіліктерін қа-
нағаттандыру үшін тек үйлестіруші болып 
табылады. Олар ұсынылатын өнімдердің са-
пасына кепілдік беруді қажет етпейді [3, 16б.]. 
Жоғарыда сипатталған ең көп таралған элек-
трондық мәміле сегменттері кәсіпорындар 
мен тұтынушыларға мәмілені электрондық 
нысанда жасау барысында тараптарға едәуір 
жеңілдік жасап, қағаз бастылықтан құтқарады.

2019 жылы 14 мамырда өткен Үкімет 
отырысында Қазақстан Республикасы Ұлт-
тық экономика министрі Р. Дәленов баян-
дамасындаэлектрондық сауданы дамыту 
мәселесіне байланысты «B2B» сегментінің 
онлайн-нарыққа белсенді түрде шығуы қажет-
тігін жәнеқазіргі таңда негізгі үлесті «B2C» 
алатындығын ескерді, себебі алдағы уақыт-
таэлектрондық сауданың шексіз мүмкіндік-
тері дәстүрлі дүкендердің интернет жүйесіне 
жаппай көшуіне ықпал етеді. Соңғы 2 жылда 
АҚШ-та 10 мыңнан астам дүкен жабылды.
Алдағы 5 жылда АҚШ-та сауда орталықтары-
ның 20-25%-ның жабылуы күтілуде5.

Жоғарыда сипатталған сегменттерде 
мәміле тараптары бір бірімен қол алыспауы, 
жылдам жасалуы, заттың немесе қызметтің 
төмен бағада болуы, аумақтық шекаралардың, 
артық шығындардың болмауы басым орынға 
ие, сәйкесінше негізсіз пайда табуды көздей-
тін, тауардың немесе қызметтің бағасы кө-
теріңкі болуына себепкер алыпсатар-делдал-
дық қызметтердің қажеттілігі болмайды және 
дәстүрлі түрде жүргізілетін сауданың басым 
көпшілігі біртіндеп электронды нысанға кө-
шуіне алып келеді.

Электрондық мәмілелердің пайда болуы 
әдетте интернеттің даму тарихымен байланы-
сты, бұны тек интернет арқылы жүзеге асыры-
латын қызмет ретінде қарастыратындығымен 
түсіндіруге болады. Бірақ интернет өзінің 
бірегейлігіне және бүкіл әлемде қарқынды 

4 Қазақстан Республикасының Азаматтық кодексі. Жалпы бөлім // «Әділет» Қазақстан Республикасы нор-
мативтік құқықтық актілерінің ақпараттық-құқықтық жүйесі: http://adilet.zan.kz/kaz/docs/K940001000_.

5 Қазақстан Республикасы Ұлттық экономика министрі Р.Е. Дәленовтің баяндамасы Күн тәртібінің 2-мәсе-
лесі бойынша: Электрондық сауданы дамыту мәселелері туралы // https://economy.gov.kz/kk/pages/kazakstan-
respublikasy-ulttyk-ekonmika-ministri-re-dlenovtin-bayandamasy-kun-trtibinin-2.

түрде таралуына байланысты электрондық са-
уда жоғарыда көрсетілген сегменттер бойын-
ша тек компьютерлердің көмегімен ғана емес, 
сонымен қатар ұялы телефондармен дежүр-
гізіледі [8, 87 б.]. Соңғы он жылдықты алып 
қарасақ тұтынушылар мәмілелерді өздерінің 
ұялы телефондары арқылы жасау саны жыл-
дан жылға артып келе жатқанын байқауға бо-
лады, онда ұялы телефон арқылы ақша жіберу 
және қабылдау жеңіл әрі ыңғайлы, сондай-ақ 
жасалған әрбір әрекеттің сақталатындығымен 
ерекшеленеді6. Мысалы, Малайзия мемле-
кетінде 2010 жылдан 2011 жыл аралығында, 
ұялы телефондармен жасалған сауда төрт 
есеге артқан, атап айтқанда, 31,7 млн АҚШ 
долларынан 146,6 млн АҚШ долларына дейін 
жеткен, ал көрсетілген аралықта компьютер-
мен жасалған электрондық сауда  (ұялы теле-
фонсыз) тек 9% өскен [9, 1104б.]. 

Жалпы алғанда соңғы жылдары Қа-
зақстанда ақпараттық-коммуникациялық тех-
нологияларды пайдалану арқылы мәмілелерді 
рәсімдеудің маңыздылығы жылдан жылға 
дамып келе жатыр, мысалы, 2017 жылы 
«UNCTAD B2C E-commerce Index» атты 
электрондықсауда-саттықты дамыту рейтин-
гісіндеҚазақстан әлемнің 144 елдің ішінде 51 
орынға иеленді, ал бір жыл бұрын 137 елдің 
ішінде 88 орында болды. Электрондық сау-
да индексі электрондық саудаға мемлекеттің 
дайындық деңгейін ескереді, ондағы көр-
сеткіштерге: интернет желісі, банк картала-
рын тарату деңгейі, 1 миллион тұрғынға қа-
уіпсіз серверлер саныжәне пошта жүйесінің 
сенімділігі кіреді7. Қазақстанда мәмілені 
электронды нысанда жүргізу 2016 жылы 121 
млрд теңге, 2017 жылы 174 млрд теңге, 2018 
жылы 269 млрд теңгені құрады8. Бұнда бүгін-
гі күні мемлекет тарапынан жүргізіліп жатқан 
саясаттың қарқынды түрде жүзеге асырылып, 
елімізде электрондық сауданың алға серпін 
жасағанын байқаймыз. 

Бірақ бұл жоғарыда көрсетілген көрсет-
кіштерді Қазақстан Республикасы Ұлттық 
экономика министрлігінің сауда қызметін рет-
теу департаментінің директоры А.Бижанова 

тағыда көтеруге болады деген пікірде:бүгінгі 
күні тұтынушылар толыққанды сауданы үйден 
шықпай қашықтықтан электронды түрде жа-
сауға кедергісін тигізетін ашық сұрақтар өте 
көп, мысалы, тұтынушылардың электронды 
түрде сатып алынған заттарын ұзақ мерзімде 
жеткізу, сауда жасау барысында ескерілмеген 
қосымша қаржылық шығындар, электрон-
дық сауда мәселелері туралы халықтың то-
лық ақпаратсыздығы, дамымаған цифрлық 
және көліктік-логистикалық инфрақұрылым-
мәселелері тұтынушыларға қолайсыз жағдай 
туғызып отыр [10].

Жоғарыда көрсетілген ашық сұрақтардан 
басқа мұқият назарды талап ететін кәсіпкер-
лікті электронды нысанда жүргізуде теріс 
тұстары баршылық, ол туралы мақалада ай-
тылып та кетті, бұл ақпараттық-коммуника-
циялық технологиялар арқылы мәмілелерді 
рәсімдеудің құқықтық табиғаты өте аз зерт-
телінгендігін және расында құқықтық тұрғы-
дан гөрі экономикалық тұрғыдан көбірек қа-
растырылғандығын көрсетеді. 

Қазақстан Республикасының Азамат-
тық кодексіне мәміленің электронды нысаны 
жазбаша нысан болып есептелсе де кәсіпкер-
лікті электронды нысанда жүргізуге ықпал 
ететін«152-1-бап Мәміленің электрондық ны-
саны» атты арнайы бап қабылдау ұсынылады, 
онда тараптардың электрондық мәміле жасау 
ниетін және еркін, тараптардың электрондық 
цифрлық қолтаңбаны қамтамасыз ету мін-
деттемесін, тараптардың таңдауы бойынша 
қолтаңбаның балама түрлерін, электрондық 
мәміле жасау барысында арнайы заң норма-
сына сілтеме жасау мәселесіннақты ашып, 
электрондық нысанда мәміле жасау жолда-
рынқарастыру қажет. 

Сонымен қатар, жыл сайын жаңа техноло-
гия жаңа қырынан танылып келуіне байланысты 
электронды нысанда жасалынатын мәмілелерді 
құқықтық реттеу оны қолдану тәжірибесінен 
артта қалдырмай, теориялық және тәжірибелік 
ғылыми-зерттеу жұмыстарын жүргізе отырып, 
азаматтық заң нормасына тиісті өзгерістер мен 
толықтырулар енгізу қажет.

6 The Cheque Is in the Tweet: Sending and Receiving Money on Your Smartphone is Getting Easier // http://www.
economist.com/finance-and-economics/2014/11/20the-cheque-is-in-the-tweet. 

7 Как развивается электронная торговля в Казахстане // https://strategy2050.kz/ru/news/52299/.
8 Электронная торговля в Казахстане: в 2 раза увеличилось число интернет-покупателей // https://strategy2050.

kz/ru/news/52988/.

